
                                   REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E STRUKTURËS SË PERSONELIT MBËSHTETËS TË KQZ-së, PËR ZGJEDHJET PËR KUVENDIN E SHQIPËRISË, TË DATËS 18 QERSHOR 2017
Komisioni Qendror i Zgjedhjeve në mbledhjen e datës 17.01.2017, me pjesëmarrjen e:

shqyrtoi çështjen me:

OBJEKT:
Miratimi i strukturës së personelit mbështetës dhe strukturës së pagave, që do të rekrutohen për zgjedhjet për Kuvendin e Shqipërisë, të datës 18 Qershor 2017.
BAZA LIGJORE: 
Bazuar në Nenin 21, pika 21 dhe Nenin 23, pika 1, gërma a, të Ligjit Nr.10019, datë 29.12.2008 “Kodi Zgjedhor i  Republikës së Shqipërisë”, i ndryshuar, VKM Nr. 589, datë 17.07.2013, “Për disa shtesa dhe ndryshime në VKM Nr.545, datë 11.08.2011 të Këshillit të Ministrave, "Për miratimin e strukturës dhe të niveleve të pagave të nëpunësve civilë/nëpunësve, zëvendësministrit dhe nëpunësve të kabineteve, në Kryeministri, aparatet e ministrive të linjës, administratën e Presidentit, Kuvendit dhe Komisionit Qendror të Zgjedhjeve….." të ndryshuar, VKM Nr.610,                   datë 24.07.2013, Për disa ndryshime dhe shtesa në Vendimin Nr.717, datë 23.06.2009, “Për pagat e punonjësve mbështetës të institucioneve buxhetore dhe të nëpunësve të disa institucioneve buxhetore”, të ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur, si dhe dëgjoi diskutimet e të pranishmëve në këtë seancë,
V Ë R E N

Në këtë kuadër të detyrimeve ligjore që ka KQZ-ja, lidhur me organizimin, administrimin dhe kontrollin e procesit zgjedhor, për zgjedhjet për Kuvend, që do të zhvillohen më datë 18 Qershor 2017, referuar nenit 21, pika 21 të Kodit Zgjedhor, duhet të miratohen shtesa në organikën e KQZ-së. Këto shtesa përfshijnë punonjës të kategorive të ndryshme me kohë jo të plotë. Personeli me kohë jo të plotë pune do të rekrutohen dhe do të punojnë vetëm për periudhën e përgatitjes zgjedhjeve, deri ne përfundimin e të gjitha detyrimeve ligjore, që ka  në të gjitha strukturat e Administratës së KQZ-së.
Punonjësit mbështetës që do të merren me kohë jo të plotë, do të kenë të përcaktuar gjithashtu edhe strukturën e pagave të tyre, mbështetur në aktet ligjore dhe nënligjore të nxjerra nga Këshilli i Ministrave për pagat e nëpunësve dhe punonjësve mbështetës të disa institucioneve buxhetore.
PËR KËTO ARSYE

Bazuar në nenin 21, pika 21 dhe nenin 23, pika 1, gërma a, të Ligjit Nr.10019,                        datë 29.12.2008 “Kodi Zgjedhor i Republikës së Shqipërisë”, i ndryshuar, Komisioni Qendror i Zgjedhjeve,  
V E N D O S I

1. Miratimin e strukturës së personelit mbështetës dhe strukturës së pagave, për zgjedhjet për Kuvendin e Shqipërisë, të datës 18 Qershor 2017, sipas përcaktimeve në   lidhjen-1, bashkëlidhur këtij vendimi. 
2. Ky vendim hyn në fuqi menjëherë. 

